
1. УПРАВУВАЊЕ И КОНТРОЛА НА 
ИНСТАЛАЦИЈАТА 
 

1.1. Вовед 

Друштвото за производство на акумулатори ТАБ МАК ДОО со одлука го 

има преземено управувањето со инсталацијата на 18.10.2012 година. 

Основна дејност е производство на олово-киселински батерии 

(акумулатори), индустриски батерии и искористување на секундарно 

олово со преработка на стари и отпадни акумулатори. ТАБ МАК ДОО е 

сопственик на објектите со кои управува и во кои се одвива процесот на 

производство за што се бара дозвола за усогласување со оперативен 

план. 

1.2. Организациона структура на управувањето 

Организационата шема на ТАБ МАК ДОО е нова, но направена е така да 

можат сите прашања во врска со целите и активностите на компанијата 

брзо, детално и ефикасно да се решаваат. Структурата на раководење и 

раководниот тим шематски се претставени на дијаграм во прилог на овој 

додаток. 

1.2.1. Управител 

Со новата систематизација, на чело на компанијата е управител. Во 

надлежност на управителот се прашањата што се поврзани со животната 

средина. Заради ова како и заради обемот на поврзаните активности 

управителот има неколку соработници и тоа: раководители на 

производните погони, раководителот за безбедност при работа 

раководител на контрола и раководител на животна средина. 

1.2.2. Раководители на производни погони 

Раководителите на производните погони се одговорни за управување со 

процесот на производство на секундарно олово, акумулатори и 

индустриски батерии, како и за квалитетот на производите. Одговараат 

за планирање на производството, одржувањето вклучувајки ги и 

системите за намалување, контрола и третман на емисиите во 

животната средина, за безбедноста на вработените и за интерниот 

транспорт. Тие може да ги делегираат своите одговорности на 

раководителите на службите. 

1.2.3. Раководител за безбедност при работа  

Основна одговорност на раководителот за безбедност при работа се 

прашањата поврзани со безбедноста и здравјето при работа на 

вработените. 

Освен тоа, раководителот за безбедност при работаа е одговорен за 

тековна проценка на ризиците што произлегуваат од секојдневното 

работење во инсталацијата. 

Раководителот за безбедност и здравје при работа е одговорен за 
подготовка на планови за итни случаи, спречување на хаварии, како и за 
обука во врска со здравје и безбедност при работа.  

1.2.4. Раководител за животна средина 

Основна одговорност на раководителот за животна средина се 

прашањата на животната средина. Тој е одговорен и за спроведувањето 

на планот за усогласување со заштита на животната средина. 

Освен тоа,  раководителот за животна средина е одговорен за тековна 

проценка на еколошките перформанси на инсталацијата и за 

спроведување за подобрување на процесот каде што ќе биде потребно. 

Раководителот за животна средина е одговорен за спречување на 

хаварии, како и за обука во врска со заштитата на животната средина. 

Евидентирањето на поплаки и истражувањата во врска со нив се исто 

така одговорност на раководителот за животна средина. 

1.3. Обука и квалификации 

Сите вработени имаат соодветни квалификации, искуство и обука за 

извршување на своите задачи и функции. 

1.4. Системи за намалување на емисиите и третман 

Целосната одговорност за работата и контролата на системите за 

намалување и третман на емисиите во животната средина е на 

управителот. Оваа одговорност е делегирана на вработените соодветно 

организационата структура дадена во прилог. 

Вработените се обучени за работа со опремата што им е доверена. 

Имаат инструкции за секоја неправилност да го известат 

претпоставениот. 

Службата за одржување е директно одговорна за правилно одржување 

на системите за намалување на емисиите, под водство на техничкиот 

директор. Тоа вклучува промена на елементи на филтрите или замена 

на филтри, одржување на бренерите, како и сретствата со кои се 

манипулира со прашината и отпадот. 

Службата за животна средина е одговорна за мониторинг на системите 

за намалување на емисиите, за да се овозможи коректна и оптимална 

работа. 

1.5. Калибрација и одржување 

Инсталацијата користи услуги од реномирани лаборатории во Република 

Македонија за следење на емисиите од производните активности во 

животната средина. Процедурите на калибрација и одржување на таков 

начин е решена. 

Раководителот за животна средина е одговорен за мониторингот на 

системите за намалување на емисиите. 

Одржувањето на системите е одговорност на управителот на 

инсталацијата. Оваа одговорност тој ја делегира на раководителот на 

службата за одржување. 

1.6. Систем за управување со квалитет 

Во ТАБ МАК ДОО ДОО е воведен систем за управување со квалитет 

според барањата на меѓународниот стандард MKS ISO 9001/2008. Копија 

од сертификатот е даден во прилог на овој додаток. 

1.7. Систем за управување со животната средина 

ТАБ МАК ДОО воспоставува и одржува сопствен систем за управување 

со заштита на животната средина. 

Сертификат за управување со квалитет ISO 9001/2008 

 


